


Fiat su 28 de abrili de su 1794 candu in 
Casteddu nasciat una 

rivolutzioni po nci bogai dae su 
                 guvernu de sa tzitadi is funtzionàrius 

Piemontesus. 









Is Piemontesus po firmai sa rebellia nci iant mandau in Sardigna cussu
chi at a diventai unu de is sìmbulus de sa rivolutzioni sarda contras a is
istràngius, su giugi Giovanni Maria Angioy. Issu peroa candu iat biu sa
poberesa e is cunditzionis chi s’agatànt is massajus sardus, iat detzìdiu

de si pònniri de sa parti de is prus dèbilis. 

Sa tenta de agiudai is massajus e is sardus rivolutzionàrius iat assigurau
a Angioy inimigus meda e duncas issu si fiat dèpiu fuiri in Frància. Giai

totus is rivolutzionàrius sardus ddus iant arrestaus e cundannaus a
morti. 

Mancai potzat parri ca sa rivolutzioni sarda no iat tentu
sucessu, issa rapresentat intamis unu momentu de importu
mannu po sa stòria nostra. Est sìmbulu de s’unidadi de is

sardus po otenni diritus e giustìtzia.


